
Inummut ulorianartorsiortitsisumik pinerluttarnerup meeqqat inuusuttullu 18-nit inorlugit ukiullit
akornanni annertusigaluttuinnartup pinaveersaartinnissaa siunertaralugu, suliniutit suut
aallartittariagarnersut pillugit apeqqutegaat aallaavigalugu siunnersuut.

(Inatsisartunut ilaasortag Bo Martinsen Demokraatit)

Siullermik Bo Martinsen Demokraatit, ogallisassiassamut qagitannut qujanag. Soqutiginarlunilu

pingaarutegarpog.

Inuit Ataqatigiinniit, Nunatsinni inuusuttortagut pitsaanerpaamik angusagartikkusullugit
atugagartikkusullugillu suliuarpugut. lliuutsitta annersaraat Nunatsinni meerartatta inuusuttortattalu

eqqarsaatitsinniisillugit suliaasarput. Tassami nunatta siunissaraat.

llumoorpoq, ukiut kingullerni arlagalersuni takussaallutillu tusarsaaleraluttuinnarput inuusuttuaqqat 18
inorlugu ukiullit pinerluttuliortut, pingaartumik eqgimattanngorlutik pinerluttuliortut.

Pinerluutit serlersaarineruunnaanngillat, kisianni aamma sakkortoorujussuarmik inogaminnut
Innarliisoqgartarnerit.

Tarnikkut misigissutsikkullu inogatimik ikkatiginninnerit, inersimasunillu ataggisagannginnerit
takussaapput.

Tamanna Inuit ataqgatigiinniit akuerinngilarput aamma iliuuseqarfiginegarnissaat suleqataaffiginiarparput.
Meeqqganut ilaqutariinnullu naalakkersuisup ogaaseqaatimini eqgartugai isumaqatigaagut, aammalu
iliuuserineqalersimasut nutaat ingerlatiinarneqarnissaat isumaqatigaarput.

Kisianni aamma isumagarpugut pinerluttuliornermi sukkanerusumik gisuariartoqartarnissaa, siullermilu



pisoqartillugu kinguneqartitsisarnissaq pisariagartoq. Uani pillaanermik eqgarsartoganngilag, soorlu
parnaarussinerit. Kisianni meeraq malugisariagarpaa pimoorunneqartoq, pinerluutiliarisimasaalu
akuersaarneganngitsoq.

Inuit Ataqatigiinniit meeqqat pisinnaatitaaffii atagqgivagut, aamma soorunami meeqqat inuusuttuaqgqgallu
pisinnaatitaaffeqassapput. Kisianni taamaakaluartoq inersimasoq inersimasuussaaq meerarlu
meeraasalluni. Meeragq killilerneqarsinnaasariagarpoq aamma killissamik gaangiinermi
kinguneqartitsisoqarsinnaasariagarpog.

Malitsigisaanik imaassinnaasoq suliassat annertusiallassasut, kisianni

siunissamut ajunnginnerusumik angusagarusunnermik aallaavilimmik iliuuseqarnertut
isigineqartariagarpog.

Meerartagut piumasaqarfigisinnanissaat aamma suliniutigisariagarparput.

Assersuutigalugu inatsisitigut ammanerusumik ersarinnerusumillu, meeqqgat 13-nik ukiogalernerinit
sulisinnaanissaat annertusarneqartariagarpog. Inatsisitigut 13-niit

ukiullit sulilersinnaanissaat akuerisaavog. Isumaqgarpungali nalilersornegaqqittariagartoq 13-nik ukiulik suut
sumilu suleqqusaanersoq. Imatut paasineqassanngilaq meeraq suleruluttussatut inissinniarneqartoq,

kisianni periarfissat ullumikkut ikippallaarsoraakka. Meeraq atuareernerup kingorna 2-3 tiimi, ullut
tamakkianngikkaluarunikkuluunniit suliguni ajoqqutigisinnaanngilaa. Taamatut ukiogarluni sulerusussuseq
amerlasuuni takkuttarpoq, aporfiusarporli suliffeqarfiit amerlasuut 13-nik ukiulimmik tiguserusunneq
ajormata, immaga ilaatigut inatsisit peqqutaallutik.

Eggartorneqartariagarpogq suliffeqarfiit ganoq suleqatiginerulersinnaassanerigut, eqaannerusumillu
suliffeqarfiit inuusuttuaqqanik sulisogartarnissaat anguniarneqarsinnaanersoq.
Tassuuna aamma meeqqat pitsaangitsumut sangujartortut, oginnerusumik aqqutissiuussinnaavagut

akisussaaffimik tunillugit.

Ilassutaasinnaasut ilai, soorlu susassaqartitsineq inuillu kajumissutsimik annertuumik tunniussimallutik
suliniutillit suleqatigalugit suli annertunerusumik inerisarnegarsinnaasumik suliniutegartogarsinnaanera
takorloornarpoq.

Assersuutigalugu gimussernerit, qajartornerit, piniartunut ikiunnerit, savaateqarfinni piffiit ilaani ikiuinerit



aalisarnerilluunniit. Meeraqg 14-nik ukiulik ajogqutiginavianngikkaluarpaa Sisimiuniit Kangerlussuarmut
utimullu gimusseqataatinneqartuuguni, akisussaaffimmik tunillugu. Immaqa misigisassat tamakku ilaat

inuunermik allanngueqataasinnaasagaluarput.

Tamatut oqareerlunga oqallisassiamut qujaqgippunga.



